
 

 

 

 

 

 

 

 

 

 

 

 

 

Нанду 
лыбласаркьақәа 

 

Нанду 
лыбласаркьақәа



 

 

          

 

 

 

 

    

 

 

VI

 

Нанду 
лыбласаркьақәа

Нанду лыбласаркьақәа лцәыӡит. 

Лара иахьабалак днаҧшааҧшит. 

Аха илзымҧшааит. Адиван 

иқәыршәын лҩыга акалам.

 – Унан, абар сҩыга! – лҳәеит. 

Даду длыцхраарц иӡбеит. 

Иахьабалак днаҧшааҧшуа нанду 
лыбласаркьақәа дрышьҭалеит. 

Аха иибаз ашәҟәықәҵарҭаҿ иқәыз 
ишәҟәоуп.

     – Абар сара сышәҟәы! – иҳәеит. 

Урҭ дрыцхраарц дааит Еснаҭ. 

Уигьы днаҧшааҧшит. 

Аишәа ишықәыз ибеит ишәҟә хәыҷы 
лахҿых.

     – Абар ассир! – иҳәеит.

Урҭ дрыцхраарц дааит Анана. 

Уи лыкәша-мыкәша зегь еимылдеит. 

Лыхчы данынҩаха илбеит лмышәҳәыс 
хәыҷ – лыхәмарга.

     – Ишҧабзиоу, смышәҳәыс 
ахьысыҧшааз! - лҳәеит.

Рыбжьы анлаҳа дааит дрыцхраарц Еснаҭи 
Ананеи рангьы. 
Уигьы иахьабалак дыҧшааит. 
Днеины аҧарда днаваҧшит. Уаҟа 
иавагылазаарын Анана леимаақәагьы.
     – Анана, абар иахьыҟоу ибцәыӡыз 
беимаақәа! – рызҿылҭит уи.

Урҭ ирыцхраарц иҩны иааит аласба. 

Уи адиван инаҵаҧшызар, абар 
ариабжьарак изышьҭаз абаҩ 
ахьыҵаршәу.

Зегь ахьгылаз инеихәаҧшы-ааихәаҧшит. 
 Зегьы ирыҧшааит ирцәыӡхьаз. 

 Аха нанду лыбласаркьақәа уаҩы 
 изымҧшааит!

 - Аха, абар, сара исыҧшааит! - ҿиҭит  
Еснаҭ. Нанду лыбласаркьақәа лхы 
иқәгылан. 

